Кушымта № 10

В.Ф.Ежков исемендәге Арча 1 нче урта  мәктәбе 

Шакирова Гөлназ Алмаз кызы

6 нчы сыйныф укучысы
“Илһамлы каләм” әдәби әсәрләр

конкурсында катнашучының

анкетасы

1. Фамилиясе, исеме, әтисенең исеме Шакирова Гөлназ Алмаз кызы

2. Туган елы 10 нчы 1997  нче ел

3. Гомуми белем бирү учреждениесенең исеме В.Ф.Ежков исемендәге Арча 1 нче аерым фәннәрне тирәнтен өйрәнә мәктәбе

4. Кыскача биографик белешмә Шакирова Гөлназ 1997 нче елның 10 нчы июлендә Арча эшчеләр поселогында туа. Аның әти - әнисе Теләче районының Төрек-Тәмте авылыннан. Гөлназ каникулларын, ял вакытларын Төрек-Тәмтенең ямьле табигать кочагында үткәрә, шунлыктан кызның күңеле матурлыкка, шигърияткә тартыла. Моңа әбисе Мәрзия апаның да (ул гомере буе мәктәптә татар теле һәм әдәбияты укыта) шифалы йогынтысы бар. Гөлназ сочинениеләрен дә шигъри формада язарга ярата. Ул “5”ле билгеләренә генә укый, бию түгәрәгенә йөри, һәртөрле фән олимпиадаларында, конкурсларда катнаша. 

5. Адресы  422000, Арча шәһәре, Банк урамы, 39 нчы йорт, 18 нче квартира. Телефон: 8- 843- 66-32496 

Акбай

Шакирова Гөлназ
Туган көнгә дип, әтием

Алып кайтты бер маэмай.

Сайлап-сайлап исем куштым,

Булсын дидем ул Акбай.

Утыр дисәң, утыра ул,

Бас дисәң, сикереп тора.

Мин аны шулай өйрәтәм,

Ул һөнәрен арттыра.

“Адәм акыллары бардыр” –

Ди әбием этемдә.

Нигә сөйләшә белми икән, 

Дип аптырыйм үзем дә.
Көз килде
Шакирова Гөлназ
Туган авыл урамы

Көзге ямьгә күмелде.

Сары, кызгылт яфраклар

Җир өстенә сибелде.

Өзелеп төшкән яфраклар

Җайлап кына яттылар.

Әйтерсең лә җир өстенә

Чуар юрган яптылар.

Сары яфракларны җыеп,

Салдым китап эченә:

Карлар яугач, алтын көз

Төшсен әле  исемә.

Соңга калган кыш 

Шакирова Гөлназ

Әй көтәбез, көтәбез,

Ай-һай озак килми кыш.

Тәңкә карлар да яумый,

Бураннар да тау өйми.

Әллә соң кыш бабабыз

Адресны югалтканмы?

Безнең сагынып көткәнне

Бөтенләй онытканмы?

Кризис дигән явыз

Аны эзләп тапкандыр.

Безгә дигән карларны

Чит илгә озаткандыр.

Нәрсә булса да булган –

Быел соңга калды кыш.

Аяк астында тузан,

Эх, булса иде буран!
“Илһамлы каләм” әдәби әсәрләр

конкурсында катнашучының

анкетасы

1. Фамилиясе, исеме, әтисенең исеме Зарифуллина Алинә Альберт кызы

2. Туган елы 6 нчы февраль 1994  нче ел

3. Гомуми белем бирү учреждениесенең исеме В.Ф.Ежков исемендәге Арча 1 нче аерым фәннәрне тирәнтен өйрәнү мәктәбе

4. Кыскача биографик белешмә Зарифуллина Алинә 1994 нче елның 6 нчы февралендә  Арча эшчеләр поселогында дөньга килә. 6 яшеннән 1нче класска укырга керә. Классташларыннан кечерәк булуына карамастан, ул яхшы укый, әдәбият, биология белән кызыксына, шигырьләр укырга ярата. Районда һәм мәктәптә үткәрелгән сочинениеләр, шигырь укучылар конкурсларында катнашты. Гаҗәеп бай телле Алинә шигырь язу белән дә мавыга. “Без – Мәрҗәни оныклары” дигән 1 нче региональ әдәби иҗат конкурсында катнашты. 

5. Адресы  422000,Арча шәһәре, Горький урамы, 23 нче йорт, 19 нчы квартира. Телефон: 8-843-66-33337

Карлар ява

         Зарифуллина Алинә
Салкын кыш та килеп җитте:

Урамда – карлы буран.

Ишек алды, бакчаларга

Өем - өем кар тулган.

Кар яуганны озак көттек,

Яусын әле күбрәк.

Йомшак карда тәгәрәшеп,

Уйнап калырга кирәк.

Күңелләргә шатлык өстәп,

Әйдә яусын ак карлар.

Агарсын әле күңелләр,

Сафлансын әле җаннар.
Мин – Арчадан

Зарифуллина Алинә
Кайсы яктан, диеп сорасалар,

Арчадан дип әйтәм мактанып.

Арчадан дип горурланып сөйлим,

Арчадан дип әйтәм шатланып.

Кемнәр генә килми безнең якка,
Бар да сокланалар Арчага.

Һәр ел саен матурлана Арча,

Охшый бара гөлле бакчага.

Олы тарих, бай мирасы аның

Үткәннәрдән безгә кул изи.

Онытылмасын, югалмасын өчен,

Салып куйдык әле зур музей.

Әдипләре – талантлары белән

Арча ягы данлы дөньяда.

Җырлап  яшә, гөрләп яшә, Арча,

Сер бирмик без дуска, дошманга!
Әниемә

Зарифуллина Алинә
Әниләрне күпме мактасак та,

Җитмәс ахры мактау сүзләре.

Безнең өчен бар нәрсәдән өстен

Әни сүзе, ана теләге.

Бар нәрсәдән җылы, ягымлырак

Әнкәемнең җылы кочагы.

Сүрелмәсен, ялкынланып янсын

Син тергезгән гаилә учагы.

Тормыш дигән олы диңгездә

Маяк булып яна йөрәгең.

Рәхмәт әйтеп баш ияргә килик,

Кабул булсын иде теләгем.

